
GOUVENE CUOMO ANKOURAJE NOUYOKE FE DON NAN BANK MANJE LOKAL EPI EDE VWAZEN KI NAN
NESESITE

Ak Diminisyon Bon Manje Federal yo Demann lan pral Ogmante Plis Anko pandan Sezon Fét Fen Dane
yo kap Pwoche

Gouvene Andrew M. Cuomo te ankouraje jodi a Nouyoke pou yo fé yon don nan bank manje rejyonal yo,
sa ki ede nouri moun nan kominote nan zon lan kap goumen pou jwenn manje ki bon pou sante yo. Uit
bank manje rejyonal eta yo — ki sipote pwogram soulajman grangou lokal atrave eta a — prevwa plis
demann asistans lé yo gade chanjman federal ki fet lotre jou nan Pwogram éd alimante konplemante a,
Supplemental Nutrition Assistance Program (SNAP).

“Fasa sitiyasyon diminisyon nan pwogram SNAP federal la mele ak yon sezon ive kap pwoche, li pi
enpotan kounye a pase anvan pou Nouyoke sipdte bank manje lokal yo,” te deklare Gouvéne Cuomo.
“Bank manje New York sévi yon paket popilasyon vilnerab atrave eta a, tankou vye granmoun, moun
andikape, ak fanmi ki pa gen mwayen - ak anpil nan yo ki deja viktim diminisyon SNAP federal. Le nou
achte kek pwodi anplis Ié nou ale nan mache pou nou fé don, tout moun ka patisipe nan mete manje sou
tab moun ki nan nesesite yo pandan sezon fet sa.”

Apati premye novanm, avantaj SNAP chak mwa yo te diminye pou plis pase 3,1 milyon Nouyoke, akoz
espirasyon yon ogmantasyon tanpore ki te enplemante nan tout peyi a nan kad American Recovery and
Reinvestment Act federal 2009 lan. Kantite spesifik diminisyon an pa menm nan tout fwaye epi li baze
sou dives fakte. Paregzanp, yo retire $36 nan avantaj chak mwa maksimom lan pou yon fanmi kat moun.

Lane pase, uit bank manje rejyonal New York te sipote 2.500 pwogram kantin, soup popile, abri, ak lot
pwogram manje nan sitiyasyon ijans atrave eta a, sa ki alafen ede bay plis pase twa milyon moun manje.
Anpil nan oganizasyon kap soulaje grangou te deja gen difikilte pou yo kenbe ak demann anplis ki
genyen pou éd, yon pwoblem ki pral agrave ak diminisyon federal nan avantaj SNAP yo. Dapre Hunger
Action Network of New York State, 81 pousan pwogram manje nan sitiyasyon ijans eta a te anrejistre
yon ogmantasyon nan kantite moun li te sevi nan lane 2012, anviwon yon tyeé ladan yo te timoun.

Anplis finansman gouvenman an, bank manje rejyonal yo resevwa anpil ed nan men donate prive. Nou
ankouraje Nouyoke vizite sitwéb annapre yo oubyen rele youn nan uit bank manje rejyonal yo pou jwen
plis enfomasyon sou jan pou fé yon don nan kominote yo.

¢ Bank Manje nan Lwés New York (lokalize nan Buffalo), www.foodbankwny.org, 716-852-1305

o Foodlink (lokalize nan Rochester), foodlinkny.org, 585-328-3380

¢ Bank Manje nan rejyon Sid Tier la (lokalize nan Elmira), www.foodbankst.org, 607-796-6061

e Bank Manje nan rejyon Sant New York (lokalize nan Syracuse), www.foodbankcny.org,
315-437-1899

e Bank Manje Rejyonal nan rejyon Nodés New York (lokalize nan Latham ak yon enstalasyon
satelit, Bank Manje Hudson Valley a, nan Cornwall-on-Hudson), regionalfoodbank.net,
518-786-3691

e Bank Manje pou Westchester (lokalize nan ElImsford), www.foodbankforwestchester.org,
914-923-1100

e Bank Manje pou Vil New York, www.foodbanknyc.org, 212-566-7855

e Long Island Cares, Inc./The Harry Chapin Food Bank (lokalize nan Hauppauge),
www.licares.org, 631-582-3663

Sharon M. Smith, direkte egzekitif, Asosyasyon Bank Manje Eta New York, te di konsa, “Jounen jodi a, 1
sou 6 rezidan Eta New York gen difikilte pou | manje. Epi leé n konsidere diminisyon Supplemental
Nutrition Assistance Program (SNAP) yo, gen plis Nouyoké anko ki pral bezwen ale kote kap bay manje
nan sitiyasyon ijans tankou kantin, soup popilé ak abri kote bank manje atrave Eta New York ap desevi. N
ap remesye Gouvené Cuomo pou sipo li nan ankouraje konsitwayen nou yo ede bank manje nou yo ak
manje y ap mete sou etaje nan moman gwo difikilte sa.”

Margarette Purvis, prezidan ak direkté egzekitif Bank Manje Pou Vil New York, te di konsa, “Sezon fet sa,
gwo tonton diminisyon nan SNAP pral kite plizyé milyon Nouyoke ak mwens manje sou tab yo. Diminisyon
sa yo pral lakoz pét 76 milyon plat manje nan Vil New York sélman, pandan douz mwa kap vini yo. Pandan
sezon fet yo, nou fe tout posib nou pou jwenn plis lajan —yon lajan ki nesesé ane sa plis anko.”

Fwaye ki resevwa SNAP ka vizite http://otda.ny.gov/programs/snap/notice.asp pou jwenn plis

enfomasyon sou chanjman federal yo epi jwenn resous pou ede yo jere yon bidje manje ki pi sere.

